
საკანონმდებლო სიახლეების 

ცნობარი 

(2022 წლის ნოემბერი) 

 

მოცემული ცნობარი შეეხება მნიშვნელოვან საკანონმდებლო ცვლილებებს, რომელიც 

განხორციელდა სხვადასხვა საკანონმდებლო და კანონქვემდებარე აქტებში 2022 წლის 

ნოემბრის თვეში.  

 

  

საქართველოს კანონი „ზოგადი განათლების შესახებ“  

 

2022 წლის 2 ნოემბერს „ზოგადი განათლების შესახებ“ საქართველოს კანონში შეტანილ 

იქნა შემდეგი ცვლილება: 

1. 213 მუხლს დაემატა შემდეგი შინაარსის 11 პუნქტი: 

„11. იმ პირს, რომელმაც მოიპოვა ამ კანონის 26-ე მუხლის პირველი პუნქტის „ჰ16“ 

ქვეპუნქტით განსაზღვრულ რეესტრში არსებული იურიდიული პირის მიერ გაცემული 

უცხოური ენის სერტიფიკატი, საქართველოს კანონმდებლობით გათვალისწინებული საგნის 

შესაბამისი გამოცდის უცხოურ ენაში წარმატებით ჩაბარების მოთხოვნა დაკმაყოფილებულად 

ჩაეთვლება.“. 

2. 26-ე მუხლის პირველ პუნქტს დაემატა შემდეგი შინაარსის „ჰ16“ ქვეპუნქტი: 

„ჰ16) ამტკიცებს იმ იურიდიულ პირთა რეესტრს, რომელთა მიერ გაცემული უცხოური ენის 

სერტიფიკატი პირს ათავისუფლებს საქართველოს კანონმდებლობით გათვალისწინებული 

საგნის შესაბამისი გამოცდის იმ უცხოურ ენაში წარმატებით ჩაბარების ვალდებულებისგან, 

რომელშიც საჯარო სამართლის იურიდიული პირი − შეფასებისა და გამოცდების ეროვნული 

ცენტრი არ ატარებს აღნიშნულ გამოცდას. მითითებულ რეესტრში სათანადო იურიდიული 

პირის შეყვანა ხდება მინისტრის ნორმატიული აქტით განსაზღვრული კრიტერიუმების 

შესაბამისად.“. 

ზემოაღნიშნული დოკუმენტის ცვლილების სრული ვერსია შეგიძლიათ იხილოთ ბმულზე: 

https://matsne.gov.ge,  სარეგისტრაციო კოდით: 430050000.05.001.020650 

 

კანონი ამოქმედდა გამოქვეყნებისთანავე. 

 

 

საქართველოს კანონი საქართველოს სივრცის დაგეგმარების, 

არქიტექტურული და სამშენებლო საქმიანობის შესახებ  

 

2022 წლის 16 ნოემბერს საქართველოს სივრცის დაგეგმარების, არქიტექტურული და 

სამშენებლო საქმიანობის კოდექსის 141-ე მუხლს დაემატა შემდეგი შინაარსის 161 ნაწილი: 

„161. იმ ქალაქთმშენებლობით გეგმაში, რომელიც დამტკიცებულია კონცეფციის გარეშე, 

ცვლილების შეტანასთან დაკავშირებული ადმინისტრაციული წარმოება 2029 წლის 3 

ივნისამდე შესაძლებელია განხორციელდეს აღნიშნულ გეგმაში შესატანი ცვლილების 

პროექტის განხილვითა და დამტკიცებით.“ 

 

ზემოაღნიშნული დოკუმენტის ცვლილების სრული ვერსია შეგიძლიათ იხილოთ ბმულზე: 

https://matsne.gov.ge  სარეგისტრაციო კოდით: 330090000.05.001.020655 

 

 კანონი ამოქმედდა გამოქვეყნებისთანავე. 

 

 

 

საქართველოს ეროვნული ბანკის პრეზიდენტის ბრძანება №156/04 

 

2022 წლის 7 ნოემბერს დამტკიცდა „საგადახდო მომსახურების პროვაიდერის მიერ 

საბარათე ინსტრუმენტის შესახებ სტატისტიკური ანგარიშგების ფორმების შევსების და 

წარდგენის ინსტრუქცია“  დანართებთან ერთად. 

 

ზემოაღნიშნული ინსტრუქცია შეგიძლიათ იხილოთ ბმულზე: https://matsne.gov.ge  

სარეგისტრაციო კოდით: 220010080.18.011.016654 

 

ინსტრუქცია ამოქმედდა გამოქვეყნებისთანავე. 

საქართველოს ოკუპირებული ტერიტორიებიდან დევნილთა, შრომის, 

ჯანმრთელობისა და სოციალური დაცვის მინისტრის ბრძანება №01-15/ნ 

 

2022 წლის 8 ნოემბერს  სამუშაო დროის აღრიცხვის ფორმისა და მისი წარმოების წესის 

დამტკიცების თაობაზე“ საქართველოს ოკუპირებული ტერიტორიებიდან დევნილთა, შრომის, 

ჯანმრთელობისა და სოციალური დაცვის მინისტრის 2021 წლის 12 თებერვლის №01-15/ნ 

ბრძანებაში  შეტანილ იქნა ცვლილება და ბრძანებით დამტკიცებული №1 დანართი („სამუშაო 

დროის აღრიცხვის წესი“) და №2 დანართი („სამუშაო დროის აღრიცხვის ფორმა“) 

ჩამოყალიბდა ახალი რედაქციით.  

 

ზემოაღნიშნული ცვლილების დოკუმენტით დამტკიცებული დანართები შეგიძლიათ  

იხილოთ  ბმულზე: https://matsne.gov.ge  სარეგისტრაციო კოდით: 470230000.22.035.017016 

 

ბრძანება ამოქმედდა  2022 წლის 8 ნოემბრიდან. 

 

 

საქართველოს ეკონომიკისა და მდგრადი განვითარების მინისტრის ბრძანება 

N1/1527 

 

2022 წლის 7 ნოემბერს „საჯარო სამართლის იურიდიული პირის – ტექნიკური და 

სამშენებლო ზედამხედველობის სააგენტოს დებულების დამტკიცების შესახებ“ საქართველოს 

ეკონომიკისა და მდგრადი განვითარების მინისტრის 2012 წლის 23 ივლისის №1–1/1527 

ბრძანებით დამტკიცებულ „საჯარო სამართლის იურიდიული პირის – ტექნიკური და 

სამშენებლო ზედამხედველობის სააგენტოს დებულებაში” შეტანილ იქნა შემდეგი ცვლილება: 

1. მე-3 მუხლის მე-2 პუნქტს დაემატა შემდეგი შინაარსის „თ1“ ქვეპუნქტი: 

„თ1) განსაკუთრებული მნიშვნელობის ობიექტების მშენებლობის ნებართვის გაცემასთან 

დაკავშირებული საკითხების გადასაწყვეტად უფლებამოსილია შექმნას კომისიები, საბჭოები 

და სხვა სათათბირო ორგანოები, განსაზღვროს მათი უფლებამოსილება და საქმიანობის წესი“. 

2. მე-5 მუხლის: 

ა) მე-6 პუნქტს დაემატა შემდეგი შინაარსის „ბ2“ ქვეპუნქტი: 

„ბ2) განსაკუთრებული მნიშვნელობის ობიექტების მშენებლობის ნებართვის გაცემის 

ადმინისტრაციული წარმოებისას, ტერიტორიის გამოყენებისა და განაშენიანების საკითხებთან 

დაკავშირებით, არსებობის შემთხვევაში, შესაბამის საბჭოზე წარსადგენად დოკუმენტაციის 

მომზადება და წარდგენა“. 

ბ) მე-6 პუნქტის შემდეგ დაემატა შემდეგი შინაარსის მე-7 პუნქტი: 

„7. სააგენტოში განსაკუთრებული მნიშვნელობის ობიექტების მშენებლობის ნებართვის 

გაცემასთან დაკავშირებულ საკითხებზე გადაწყვეტილების მიღების მიზნით, შესაძლებელია 

შექმნას კომისიები, საბჭოები და სხვა სათათბირო ორგანოები, რომლებშიც შესაძლებელია 

მოწვეულ იქნენ სპეციალისტები ან/და დამოუკიდებელი ექსპერტები.“. 

 

ზემოაღნიშნული ცვლილების დოკუმენტის სრული ვერსია შეგიძლიათ იხილოთ  

ბმულზე: https://matsne.gov.ge, სარეგისტრაციო კოდით: 010240070.22.024.016773 

 

ბრძანება ამოქმედდა გამოქვეყნებისთანავე. 

 

 

 

ბუღალტრული აღრიცხვის, ანგარიშგებისა და აუდიტის ზედამხედველობის 

სამსახურის უფროსის ბრძანება №ნ-22 

 

2022 წლის 7 ნოემბერს ,,ბუღალტრული აღრიცხვის, ანგარიშგებისა და აუდიტის 

ზედამხედველობის სამსახურის მოხელეთა დამატებითი საკვალიფიკაციო მოთხოვნების 

დამტკიცების შესახებ’’ ბუღალტრული აღრიცხვის, ანგარიშგებისა და აუდიტის 

ზედამხედველობის სამსახურის უფროსის 2018 წლის 20 ივლისის №ნ-22 ბრძანებით 

დამტკიცებულ ბუღალტრული აღრიცხვის, ანგარიშგებისა და აუდიტის ზედამხედველობის 

სამსახურის მოხელეთა დამატებით საკვალიფიკაციო მოთხოვნებში შეტანილ იქნა ცვლილება 

და მე–4 მუხლის „ა“ და ,,ბ“ ქვეპუნქტები ჩამოყალიბდა შემდეგი რედაქციით: 

„ა) უმაღლესი განათლება (აუცილებელია იურიდიული/სამართლის ან/და 

ფსიქოლოგიური (მათ შორის, შრომისა და ორგანიზაციის ფსიქოლოგიის) ან/და ბიზნესის 

ადმინისტრირების მიმართულებით განათლება); 

ბ) ადამიანური რესურსების მართვის სფეროში მუშაობის არანაკლებ 2-წლიანი 

გამოცდილება (სასურველია საჯარო სამსახურში მუშაობის გამოცდილება);“. 

 

ზემოაღნიშნული დოკუმენტის ცვლილების სრული ვერსია შეგიძლიათ იხილოთ ბმულზე: 

https://matsne.gov.ge,  სარეგისტრაციო კოდით: 010240080.64.076.016113 

 

ბრძანება  ამოქმედდდა გამოქვეყნებისთანავე. 

ბუღალტრული აღრიცხვის, ანგარიშგებისა და აუდიტის ზედამხედველობის 

სამსახურის უფროსის ბრძანება №ნ-11 

 

2022 წლის 22 ნოემბერს ქართულ ენაზე სამოქმედოდ შემოღებულ იქნა ბუღალტერთა 

საერთაშორისო ფედერაციის (IFAC) მიერ დადგენილი (2021 წლის გამოცემა) პროფესიონალი 

ბუღალტრების ეთიკის კოდექსი (IESBA Code) (შემდგომ – პროფესიული ეთიკის კოდექსი). 

 ამ ბრძანებით გათვალისწინებული პროფესიული ეთიკის კოდექსი განთავსდა 

ბუღალტრული აღრიცხვის, ანგარიშგებისა და აუდიტის ზედამხედველობის სამსახურის 

(შემდგომ – სამსახური) ვებგვერდზე (www.saras.gov.ge). 

 სამსახური უზრუნველყოფს ამ ბრძანებით სამოქმედოდ შემოღებული პროფესიული 

ეთიკის კოდექსის თარგმანის პერიოდულ რედაქტირებას, ხარისხის გაუმჯობესების მიზნით. 

 

ზემოაღნიშნული დოკუმენტის ცვლილების სრული ვერსია შეგიძლიათ იხილოთ ბმულზე: 

https://matsne.gov.ge  სარეგისტრაციო კოდით: 350080000.64.076.016115 

 

ბრძანება ამოქმედდა გამოქვეყნებისთანავე. 

 

 

საქართველოს მთავრობის დადგენილება №532 

 

2022 წლის 21 ნოემბერს საქართველოს მთავრობის 2019 წლის 20 დეკემბრის №629 

დადგენილებით დამტკიცებული „პოლიტიკის დოკუმენტების შემუშავების, მონიტორინგისა 

და შეფასების წესის“ მე-3 მუხლის შესაბამისად, დამტკიცდა „საქართველოს მცირე და 

საშუალო მეწარმეობის განვითარების 2021 − 2025 წლების სტრატეგიის 2023 − 2025 წლების 

სამოქმედო გეგმა“. 

ზემოაღნიშნული სამოქმედო გეგმის ნახვა შეგიძლიათ ბმულზე: https://matsne.gov.ge  

სარეგისტრაციო კოდით: 240140000.10.003.023742 

 

დადგენილება ამოქმედდა გამოქვეყნებისთანავე. 

საქართველოს იუსტიციის უმაღლესი საბჭოს  №1 დადგენილება 

 

2022 წლის 25 ნოემბერს საქართველოს იუსტიციის უმაღლესი საბჭოს 2020 წლის 31 

იანვრის №1 დადგენილებაში  შეტანილ იქნა ცვლილება და დადგენილების დანართი 8-ით 

დამტკიცებული დანართები №1 (სარჩელი სამოქალაქო საქმეზე), №2 (მოპასუხის პასუხი 

(შესაგებელი) სამოქალაქო საქმეზე), №3 (სააპელაციო საჩივარი სამოქალაქო საქმეზე), №5 

(საკასაციო საჩივარი სამოქალაქო საქმეზე), №7 (სარჩელი ადმინისტრაციულ საქმეზე), №8 

(მოპასუხის პასუხი (შესაგებელი) ადმინისტრაციულ საქმეზე), №9 (სააპელაციო საჩივარი 

ადმინისტრაციულ საქმეზე), №11 (საკასაციო საჩივარი ადმინისტრაციულ საქმეზე) 

ჩამოყალიბდა განახლებული სახით. 

 

ზემოაღნიშნული  ცვლილების დოკუმენტით წარმოდგენილი განახლებული დანართების 

ნახვა ეგიძლიათ შემდეგ ბმულზე: https://matsne.gov.ge  სარეგისტრაციო კოდით: 

010210060.74.086.016036 

 

დადგენილება ამოქმედდა გამოქვეყნებისთანავე. 

 

ამავე დადგენილებაში 2022 წლის 30 ნოემბერს განხორციელდა ცვლილება და 

„საქართველოს საერთო სასამართლოებში საქმეთა ავტომატურად, ელექტრონული სისტემის 

მეშვეობით განაწილების წესის“ მე-4 მუხლის: 

ა) მე-13 პუნქტი ჩამოყალიბდა შემდეგი რედაქციით: 

 „13. შვებულების, სამსახურებრივი მივლინების, წინასწარ ცნობილი დროებითი 

შრომისუუნარობის ან სხვა საფუძვლის გამო მოსამართლის სამსახურებრივი ურთიერთობის 

არანაკლებ 3 დღით შეჩერებისას მასზე არ ნაწილდება საქმეები; საქმეთა განაწილება შეწყდება 

სამსახურებრივი ურთიერთობის შეჩერებამდე 2 სამუშაო დღით ადრე რაიონული (საქალაქო) 

სასამართლოს მოსამართლის შემთხვევაში, 4 სამუშაო დღით ადრე კი – სააპელაციო და 

უზენაესი სასამართლოს მოსამართლის შემთხვევაში. მოსამართლის სამსახურებრივი 

უფლებამოსილების 3 დღეზე ნაკლები ვადით შეჩერებისას საქმეები მასზე განაწილდება 

საერთო წესით, გარდა იმ საქმეებისა, რომელთა განხილვის ვადა არ აღემატება 72 საათს. 

მოსამართლეზე საქმეები არ ნაწილდება აგრეთვე ისეთ შემთხვევაში, როცა არსებობს 

განსაკუთრებული ობიექტური გარემოება და საქმის განხილვის ვადა არ აღემატება 72 საათს.“; 

ბ) მე-14 პუნქტი ამოღებულ იქნა. 

ზემოაღნიშნული დოკუმენტის ცვლილების სრული ვერსია შეგიძლიათ იხილოთ ბმულზე: 

https://matsne.gov.ge   სარეგისტრაციო კოდით: 010210060.74.086.016039 

 

დადგენილება ამოქმედდა გამოქვეყნებისთანავე. 

